
bestitung, auch disen unnsern kayserlichen genaden und freyhaiten
nicht hindern noch irren, sunnder sy der berueblich gebrauchen,
geniessen und gennczlich dabey beleiben lassen. Auch sy und die
iren dawider nit dringen noch beswirn, noch des yemannd von irn
wegen ‘zu thun gestatten in kain weise, als lieb ainem yegklichen
sey unnser und des Reichs swere ungnad und darzu ain peen nem-
lich hunndert marckh lotigs golds zu vermeiden, die ain yeder
so offt er fravenlich hiewider thite, unns halb in unnser und des
Reichs Camer und den annderen halben tail den obgemelten Frey-
herren zu BrandiB, iren erben und nachkomen, unablaslich zu be-
czalen verfallen sein sol. '

Mit urkhunnt dicz briefs besiglt mit unnserm kayserlichen
maiestit anhanngendem innsigl, geben zu Lynncz am sechczehenden
tag des monats october nach cristi geburt vierczehenhunndert und
im zwayundneunnczigisten, unnser Reiche des Romischen im drey-
undfiinnfeczigisten, des kayserthumbs im ainundvierczigisten und
des Hunngerischen im vierunddreissigisten jarenn.

hat fiirbracht und unns darauf diemuetigklichen angerueffen
und gepeten, das wir im in seinen Grafschafften und herschafften
den pan iiber das plut zu richten mitsambt den perckwerchen ob
die darynn gefunnden wiren oder hinfiir gefunnden wurden zu
lehen zu verleyhen. Auch die gnaden und freyhaiten in dem yecz-
bestimbten unnsers liecben herren und vaters briefe begriffen und
darauf alle und yegklich annder ire gnaden, freyhaiten, briefe und
privilegia, die weilennd sein voreltern von weilennd unnsern vor-
faren am Reiche Romischen kaysern und kuenigen gegeben sein
mitsambt den gerichtszwenngen, mauten, zéllen, miilen, miilstetten,
stainbriichen, zwynngen, waiden, héolzern, waelden, wassern, wasser-
laiten und anndern oberkaiten, herligkaiten und gerechtigkaiten in
den yezberiirten Grafschafften und herschafften so er ererbt, red-
lich erworben und bishéer 16blich herbracht, genossen und gebraucht
hat, zu ernewen, zu cornfirmiren unnd zu bestiten genedigklich
geruchten. Des haben wir angesehen solich sein diemiitig zymlich
béte, auch die annemen und getrewen dienste so er unns und dem
hailigen Reiche in manigfeltig weise offt willigklich gethan hat und
hinfiir in kiinnfftig zeit wol thun mag und sol und darumb mit wol-
bedachtem mute und gutem rate demselben Sigmunnden Frey-
herrn zu Brandif den pan in den obgemelten seinen Grafschafften



